ՏԵՂԵԿԱՆՔ
“ՀՀ կառավարության 2008 թվականի հունիսի 5-ի N 853-Ն որոշման մեջ փոփոխություններ կատարելու մասին” ՀՀ կառավարության որոշման նախագծի ընդունումը հիմնավորող
“ՀՀ կառավարության 2008 թվականի հունիսի 5-ի N 853-Ն որոշման մեջ փոփոխություններ կատարելու մասին” ՀՀ կառավարության որոշման նախագիծը մշակվել է նշված որոշման մեջ փոփոխություններ կատարելու մասին ՀՀ կառավարության N 1521 առ 17.12.2009թ. որոշման կիրառման արդյունքում և նպատակ է հետապնդում մի կողմից պարզեցնել տնտեսվարող սուբյեկտների, մասնավորապես նպատակային և պարբերական մրցույթներին մասնակցության պայմանները, մյուս կողմից հստակեցնել պատվիրատուների գնումների գործընթացի շրջանաներում իրավունքները և պարտականությունները:

Մասնավորապես նախատեսվում է կատարվել հետևյալ հիմնական փոփոխությունները `

-   կրճատել պարբերական մրցույթների մասնակիցների գրացման ժամկետները` տաս աշխատանքային օրվա փոխարեն սահմանելով հինգ աշխատանքային օր: Ընդ որում գրացումը մերժելու դեպքում մասնակցին հնարավորություն է տրվում ներկայացնել միայն մերժման համար հիմք հանդիսացած փաստաթղթերը, իսկ այս դեպքում գրանցումը կատարվում է փաստաթղթերը ներկայացնելուն հաջորդող մեկ աշխատանքային օրվա ընթացքում.

- պարբերական մրցույթների շրջանակներում ներկայացված նվազագույն գնային առաջարկների հավասարության դեպքում գների նվազեցման նպատակով կազմակերպված միաժամանակյա բանակցություններին ներգրավվում են գնային առաջարկ ներկայացրած բոլոր մասնակիցները: Ընդ որում, եթե գների բացման նիստին ներկա չեն բոլոր մասնակիցները, ապա  բանակցությունների կազմակերպման մասին պատվիրատուն պաշաճ  ծանուցում է բոլոր մասնակիցներին:
 Միաժամանակ հաշվի առնելով, որ հիմնական սպառման գնման առարկաների ձեռքբերումն իրականացվում է պարբերական մրցույթներով, որոնց շրջանակներում մասնակիցների առաջարկած գները ըստ էության շուկայական են և ներկայացվում ու պայմանագրերը կնքվում  են պատվիրատուի կողմից առաջարկը ներկայացվելու օրվանից մինչև 10 աշխատանքային օրվա ընթացքում, նախագծով սահմանվել է, որ պայմանագրերը կկնքվեն նախորդող բյուջետային տարվա ընթացքում` առանց կոնկրետ ժամկետ նշելու, պայմանով, որ գնումները պետք է սկսվեն կատարվել հաջորդող բյուջետային տարվա սկզբից (հունվար ամսից):

ՏԵՂԵԿԱՆՔ
“ՀՀ կառավարության 05/06/08թ. թիվ 853-Ն որոշման մեջ փոփոխություններ կատարելու մասին” ՀՀ կառավարության որոշման նախագծի վերաբերյալ ՀՀ կառավարության աշխատակազմի իրավաբանական վարչության կողմից ներկայացված առաջարկությունների մասին
	Առաջարկությունը
	Արդյունքը

	Առաջարկում ենք նախագծի 1-ին կետի 2-րդ ենթակետի <<գ>> և <<զ>> պարբերություններում <<պատշաճ>> բառերից հետո լրացնել <<ձևով>> բառերը` հաշվի առնելով ՀՀ քաղաքացիական դատավարության օրենսգրքի 78-րդ հոդվածի 2-րդ մասը: Ինչպես նաև գտնում ենք, որ անհրաժեշտ է նախագծում առանձնացնել պետական կամ ծառայողական գաղտնիք պարունակող ապրանքների, աշխատանքների և ծառայությունների գնման հետ կապված պատշաճ ձևով ծանուցումների գործընթացը` բացառելով էլեկտրոնային եղանակով ծանուցման կարգը: Գտնում ենք, որ անհրաժեշտ է խմբագրել նախագծի 1-ին կետի 2-րդ ենթակետի <<զ>> պարբերությամբ որոշման 34-րդ կետի 6-րդ և 10-րդ ենթակետերում կատարվող փոփոխությունները, քանի որ այդ կետերով սահմանված ժամկետները կսկսվեն հաշվարկվել <<պատշաճ ծանուցումն ուղղարկելու>> պահից սկսած և, հաշվի առնելով, որ ծանուցումը կարող է ուղղարկվել նաև փոստով, ապա հնարավոր է խնդիրներ կառաջանան անձանց կողմից որոշումով նախատեսված իրենց հնարավորություններն այդ ժամկետներում իրականացնելու համար:
	Ընդունվել է

	ՀՀ վարչական դատավարության օրենսգրքում, ՀՀ քաղաքացիական դատավարության օրենսգրքում և ՀՀ քաղաքացիական օրենսգրքում անձի կողմից այդ օրենսգրքերով սահմանված իրավունքները և պարտականություններն իրականացնում է համապատասխան ծանուցումը ստանալուց հետո: Բացի այդ <<Փաստաթղթերի հատուկ առաքման մասին>> ՀՀ օրենքի 4-րդ և 5-րդ հոդվածների համաձայն առաքման փաթեթը համարվում է պատշաճ առաքված, եթե ուղարկողի մոտ առկա է հատուկ առաքման անդորրագիրը և առաքման փաթեթը հանձնված լինելու մասին տեղեկանք: Այսինքն, ժամկետները սկսվում են հաշվարկվել առաքման փաթեթը հասցեատիրոջ կողմից ստանալու պահից: Պատշաճ ծանուցումը ստանալու պահից է սկսվում հաշվարկվել ժամկետները նաև ՀՀ քաղաքացիական օրենսգրքում (օր.` 195, 249, 401, 428, 482 հոդվածներում): Նման մոտեցում է նախատեսված նաև հենց որոշման մեջ, օր.` որոշման 35-րդ կետում: Այսինքն, ՀՀ օրենսդրության մեջ գործում է այսպես կոչված <<ստացման տեսությունը>>, երբ գործողությունների կատարման ժամկետը սկսվում է հաշվարկվել պատշաճ ձևով ուղարկված ծանուցումը կամ այլ եղանակներով ուղարկված հաղորդագրությունը դրա հասցեատիրոջ կողմից ստանալու պահից: Որպեսզի ՀՀ օրենսդրության կողմից որդեգրած սկզբունքից թույլ չտրվի շեղում, առաջարկում ենք նախագծով նախատեսվող փոփոխությունները կապված <<գրավոր հաղորդագրությունը կամ ծանուցումը ստանալուց հետո>> սկզբունքը <<պատշաճ ծանուցումը ուղարկելուց հետո>> սկզբունքով փոխարինելու հետ, չկատարել: Դրա փոխարեն առաջարկում ենք որոշման մեջ նախատեսել միասնական մոտեցում կապված գրավոր հաղորդագրությունն ուղղարկելու և այն ստանալու գործընթացի հետ, միաժամանակ որոշման մեջ սահմանելով գրավոր հաղորդագրության հասկացությունը և հնարավոր տեսակները
	Ընդունվել է

	Գտնում ենք, որ լրացուցիչ հիմնավորման կարք ունի նախագծի 1-ին կետի 2-րդ ենթակետի <<զ>> պարբերությամբ որոշման      34-րդ կետի 2-րդ ենթակետի <<բ>> պարբերությունը նոր խմբագրությամբ շարադրելու անհրաժեշտությունը: Ավելացնենք նաև, որ նախագծի ընդունումը հիմնավորող տեղեկանքի մեջ բացակայում է սույն փոփոխության ընդունման անհրաժեշտությունը հիմնավորող և դրանով լուծվող առկա խնդրի վերաբերյալ դրույթ
	Գործող նորմի համաձայն, եթե պարբերական մրցույթի արդյունքում գրանցված մասնակիցը չի ներկայացնում գնային առաջարկ կամ հրաժարվում  կնքել պայմանագիր, ապա վերջինս պարտավոր է հնգօրյա ժամկետում վճարել հայտի ապահովման չափով (1 մլն. դրամ) գումար: Եթե գումարը չի վճարվում նշված ժամկետում, ապա տվյալ մասնակից հետ կնքված պայմանագիրը լուծվում է, գումարը գանձվում է, իսկ մասնակիցը ներառվում է “սև ցուցակում”, որի պարագայում մասնակիցը երեք տարի ժամկետով զրկվում է գնման գործընթացներին մասնակցելու իրավունքից, այն դեպքում, երբ գին չներկայացնելը կարող է պայմանավորված լինել որոշակի օբյեկտիվ հանգամանքներով: Առաջարկվող խմբագրությամբ նախատեսվում է, որ եթե մասնակիցը  չի ներկայացնում գնային առաջարկ կամ հրաժարվում է պայմանագիր կնքելուց, ապա վերջինս պարտավոր է ամեն անգամ վճարել հայտի ապահովման չափով գումար և միայն երեք անգամից ավել գնային առաջարկ չներկայացնելու դեպքում վերջինիս հետ կնքված պայմանագիր կլուծվի և մասնակիցը կներառվի սև ցուցակում: 

	Նախագիծն անհրաժեշտ է համապատասխանեցնել <<Իրավական ակտերի մասին>> ՀՀ օրենքի 41-րդ հոդվածի 4-րդ մասի պահանջներին
	Ընդունվել է

	նախագծի 1-ին կետի 1-ին ենթակետում <<2-րդ կետով>> բառերը փոխարինել <<2-րդ կետի 1-ին ենթակետով>> բառերով
	Ընդունվել է

	նախագծի 1-ին կետի 2-րդ ենթակետում <<2-րդ կետով>> բառերը փոխարինել <<2-րդ կետի 2-րդ ենթակետով>> բառերով
	Ընդունվել է

	առաջարկում ենք նախագծի 4-րդ կետը դարձնել 2-րդ կետը և համապատասխանաար փոխել մյուս կետերի համարակալումը
	Ընդունվել է

	նախագծի 1-ին կետի 1-ին ենթակետի <<գ>> պարբերությամբ կատարվող փոփոխության ընդուվելու դեպքում կստացվի, որ էլեկտրոնային ծանուցումը չի հանդիսանում պատշաճ ծանուցում: Այդ իսկ պատճառով անհրաժեշտ է նախագծի 1-ին կետի 1-ին ենթակետի <<գ>> պարբերությունում գրավոր ծանուցման հետ ներառել նաև էլեկտրոնային ծանուցումը
	Ընդունվել է








